
Սույն թվկանի հուլիսի 16—27 օրերին 
Մոսկփսյում տեղի ունեցավ Եկեղեցիների 
Համաշխարհային Խորհրդի Կենտրոնական 
Կոմիտեի տարեկան .նստաշրջանը, (որը 
աոաջին անգամ լինելով գումարվեց |սոր-
հըրդային Միության մայրաքաղաքում Ռուս 
Պրավոսլավ Եկեղեցու հրավերով: 

Նստաշրջանին Մայր Աթոոի կողմից, 
որպես ԵՀ1ս-ի Կենտրոնական Կոմիտեի 
անդամներ, մասնակցեցին Մայր Աթոոի 
դիվւսնապետ Տ. Ներսես արքեպիսկոպոս 
Պոզապալյանը և Ժնևի հայոց հոգևոր հո-
վիվ Տ . վիգեն վարդապետ Այքազյանը, 
իսկ որպես խորհրդական՝ S . Խւսժսւկ ւ|ար-
դապետ Պարսամյանը: 

Նստաշրջանի աոաջին օրը հաշվետու 
զեկուցումներով հանդես եկան ԵՀԽ-ի 
Կենտրոնական Կոմիտեի ատենապետ 
դոկտ. Ժուսկիմ Հելդը և գլխավոր քար-
տուղար դոկտ. էմիլիո Կաստրոն: ժողովի 
ընթացքում ներկայացվեցին նաև հարա-
կից զեկուցումներ Եվրոպական Եկեղեցի-
ների Կոնֆերանսի Ղազելում կայացած 
համագումարի, ինչպես նաև ԵՀԽ-ի «Ա-
ուսքելություն և ավետարանչությոլն» բա-
ժանմունքի համաժողովի մասին: 

ժողովը, բացի իր հերթական աշխա-
տանքներից, նաև լսեց աոանձին զեկու-
ցումներ աշխարհում պրոտեխնոլոգիայի 

նվաճումների մասին: Նստաշրջանի մաս-
նակիցները ուշադրության ւաւան նույնպես 
առաջարկություններ, որոնք վերաբերում 
էին ԵՀԽ-ի մեջ երիտասարդության աոսւ-
վել մեծ մասնակցությանը: 

Հենց առաջին օրերից նստաշրջանի աշ-
խատանքները առաջ տարվեցին աշխա-
տանքային հետևյալ չորս խմբերում, 
ա) Ընդհանուր քարտուղարություն, բ ) Ե-
կեղեցի և հասարակություն, գ) Արդարու-
թյուն, խաղաղություն և ուղղամտություն, 
դ) Կրթություն և դաստիարակություն: 

Աոաջին խումբը զբաղվեց գլխավոր 
քարտուղարության գործունեության շրջա-
նակների մեջ մտնող մի շարք գործնական 
հարցերով, մասնավորապես 1991 թվա-
կանին Կանբերայում անցկացվելիք ԵՀԽ-ի 
7-րդ համագումարի նախապատրաստման 
ծրագրով: Երկրորդ խմբի աշխատանքները 
նվիրված էին հավատի և վկայության վե-
րաբերյալ հարցերին և մեծ մասամբ ԵՀԽ-ի 
կազմում, ինչպես նաև անդամ Եկեղեցինե-
րի կյանքում կանանց դերին՝ այն տեսան-
կյունից, որ կանայք Եկեղեցու մեջ գործ-
նական ծառայության առավել մեծ արտո-
նություններ և հնարավորություններ ստա-
նան: Երրորդ խմբում քննարկվեցին մարդ-
կային իրավանց վերաբերող հարցեր, հիմ-
նականում ցեղային խտրականության և 

աշխարհի տարբեր շրջաններում դրսևոր-
վող անարդարության հետ առնչվող քա-
ղաքական հարցեր: Չորրորդ խմբի աշխա-
տանքները կենտրոնացվեցին կանանց 
աստվածաբանական կրթության և ժամա-
նակակից երիտասարդության կրոնաբարո-
յւսկան դաստիարակության հարցերի վրա: 

Այս հիմնական հարցերի քննարկումից 
բացի, նստաշրջանում տեղի ունեցան մի 
շարք հանդիպումներ, որոնցից աոաջինը 
հուլիսի 18-ի,ն Զագորսկոլմ ԵՀԽ-ի անդամ 
Խորհրդային Միության Եկեղեցիների ներ-
կայացուցիչների հետ կայացած հանդի-
պումն էր, որի ընթացքում, ի շարս խոսք 
աոնող այլ անձանց, ելույթ ունեցավ նաև 
Տ . Ներսես արքեպիսկոպոսը՝ նախ ան-
դրադառնալով Հայաստանի երկրաշարժի 
առթիվ ԵՀ1ս-ի ե. կրոնական ու բարեսիրա-
կան այլ կազմակերպությունների ցուցա-
բերած օժանդակությանը Ա Հ ա յ Եկեղեցու 
անունից շնորհակալություն հայտնելով 
ներկաներին, ապա համառոտակի տեղե-
կություններ հաղորդեց Հ ա յ Եկեղեցու 
պատմության ե այսօրվա վիճակի մասին՝ 
նշելով միաժամանակ նրա բերած կարևոր 
նպաստը աղետյալների օգնության գործին: 
Այս առթիվ ցուցադրվեց Հայաստանից 
տարված երկմասանի մի կինոժապավեն 
երկրաշարժի ե մյոinnնօրհնության մասին, 
որ ներկաները դիտեցին մեծ հետաքրքրու-
թյամբ: 

Երկրորդ հանդիպումը հուլիսի 19-ին 
տեղի ունեցած ֆորումն էր, որտեղ բարձ-
րաստիճան հոգևորականներ, պետական 
իշխանոլթյանց ներկայացուցիչներ և հա-
սարակական հայտնի գործիչներ հանգա-
մանալից ելույթներ ունեցան ներկայումս 

Խորհրդային Միությունում լայնորեն ծա-
վալվող սոցիալ-տնտեսական, մշակութա-
յին և կրոնական կյանքի վերափոխումների 
մասին: 

Հուլիսի 21-ին Կրեմլի Գեորգիևյան դահ-
լիճում ԽՍՀՄ Մինիստրների խորհրդի նա-
խագահ Նիկոլայ Իվանովիչ Ոփժկովն ըն-
դունեց ԵՀԽ-ի Կենտրոնական Կոմիտեի 
անդամներին: Այստեղ ողջույնի խոսքով 
հանդես եկավ դոկտ. էմիլիո Կաստրոն՝ իր 
խոսքի սկզբի ն ԵՀԽ-ի անդամ բոլոր Եկե-
ղեցիների անունից շնորհակալության 
հայտնելով Հայաստանում տեղի ունեցած 
տարերային աղետի առթիվ անձնապես 
նրա ցուցաբերած հետաքրքրության և մեծ 
օգնության համար: 

Հուլիսի 23-ին, կիրակի օրը, նստսւշըր-
ջանին մասնակցող ԵՀԽ-ի շուրջ 30 պա-
տասխանատու աշխատակիցներ այցելեցին 
Մոսկվայի հայոց Սուրբ Հարություն եկեղե-
ցի՝ ներկա լինելու հայկական պատարագի 
սրբազան արարողությանը: 

Հայիսի 26-ին և 27-ին նստաշրջանն ամ-
ւիոփեց իր աշխատանքները՝ վերջում հրա-
պարակելով համապատասխան մի հաղոր-
դագրություն, որ հետ քննարկման հաս-
տատվեց ժողովականների կողմից: 

Նստաշրջանի ավարտից հետո ԵՀԽ-ի 
Կենտրոնական Կոմիտեի մի խումբ ան-
դամներ, որպես Մայր Աթոռի հյուրեր, այ-
ցելեցին Հայաստան և ծանոթացան հայ 
ժողովրդի հոգևոր ու մշակութային կյան-
քին: Նրանք եղան Հայաստանի աղետյալ 
շրջաններում և սեփական աչքերով հաս-
տատեցին ամենուրեք ծավալվող վերա-
կանգնման աշխատանքները: 

ԹՂԹԱԿԻՑ 




